
Canantaya yutil anah ta paludismo soc ta milawal pox

Canantaya yuʼun manchuc xtohc us: ta spat pat anah ma  ̓xawac  ̓
pahmajuc haʼ, loquʼeslana biluquetic te banti ya xchamaj haʼ, 
yuʼun ma  ̓xtohc us ah. Tsʼuna limón ahc, crisantemos, tusus ta 
spat pat anah.
Acʼa yabinal eucalipto ta ta jujun xuhc  ̓yutil anah soc ta yeʼtal 
awayib yuʼun ya xiwtes loquʼel te us soc yuʼun ma  ̓ya xtohc bayel 
ah. Soc ha  ̓nix chicʼa yabinal Santa María ta yutil anah yuʼun ya 
xlaj ahn loquʼel te use.

Ta jujun yiloquʼinal anah abeya spacʼul yuʼun ma  ̓ba ya xʼoch 
us soc cʼalal ya xwayat tuhuna jun pabellón te 
ya smacbat spisil awayib. Ha  ̓nix hich xhu  ̓
ya capasbey smilojibal ta chahpambil haʼmal 
eucalipto, crisantemo soc tusus. Teme ya 
catsihtsimbey pampam ha  ̓haʼi chahpambil 
pox ini, te ton us ya xlaj bacub soc ya xlaj 
cham ta scʼuxul cʼahcʼal. 

Ya scʼan ayuc chapbil cʼop ta alumal ta 
stojol te paludismo yuʼun manchuc xyich  ̓
tuhunel DDT ta yutil anah soc te malation 
ta behetic. Halbeyajic, yuʼun ha  ̓ acʼa 
stuhunic te pecʼajtic yip pox hich butʼil 
piretrinas,  Bacillus thuringiensis soc 
poxetic te chahpambil ta haʼmal yuʼun 
smilojibal us.

Te sbaquʼetal ants chahpajem yuʼun ya 
yac ̓cuxlejalil, ha ̓te maʼyuc swocolil ya 

xʼch ta ta sbaquʼetalic te milawal poxe. 
Ha ̓nix hich te wolbil to alal xiʼbentic sbah 

ya stsacotic ehuc.

Te smilojibal joyawal chamel ya xʼoch 
ta jbaquʼetalic pajal soc te  DDT,  

CLORDANO,   LINDANO soc yantic 
sbihil organoclorados. Ya stsob sbah ta 

banti ayic sjuhpʼel te ants soc ya xcʼax ta 
xchuʼic te alale, soc ha ̓nix hich ya stsacot 

ta chamel te xchu ̓te antsetic te sbihil 
cáncer.

Te smilojibal joyawal chamel ya yutsʼin te 
hahchel to ta wolel alal. Ha ̓yuʼun te ants 

ma ̓spas ya snohpin smilojibal joyawal 
chamel.

¡Canantay abah yuʼun ma ̓ba ya stsacat!

Te winiquetic ya xwocʼbot te 
espermatozoide soc ya sutpij ta 

jmaʼnichʼan, ha ̓nix hich ya xtutuʼb 
smohlol.

Teme ya xyacuʼbat soc yaca tuhun 
smilojibal joyawal chamel, ta schebal 

ini ya yutsʼinat bayel. Ha ̓nix hich ma 
xawiquihtay ataquʼin ta chonojibal trago... 

¡Canantaya abah ma ̓xapuc chamel ta 
spasel bintic ya scʼan abaquʼetal!

Jchʼuhunel cʼopetic te ya scoltaybey yochel chʼich ̓baquʼet

Te batsʼil swinquilel lum cʼax muc ̓
scʼoblal yochel, ochem ta Slohp ̓
Jchʼuhunel Cʼop yuʼun jquʼinaltic 
México. Ta Artículo 123 ya yalbey 
scʼoblal bintic yochel te machʼatic 
ya xʼaʼteh ta lum quʼinal. Ha ̓nix 
hich te chapbil cʼop ta stojol aʼtel, 
sbihil Ley Federal del Trabajo, ta 
swac cʼajal soc ta swaxac cajal ya 
yalbey scoblal te aʼtel ta quʼinal ta 
banti ma ichʼbil ta muc ̓soc bayel 
yutsʼimbeyel yochel ta chʼich ̓
baquʼetil te jpas cʼaltique.

Soc ha ̓nix hich ta spahmal bahlumilal spisil batsʼil lum ta jpahm 
quʼinal canantaybil ta baluneb sbalunwinic chapbil cʼop yuʼun 
jwohc sbihil Organización Internacional del Trabajo (OIT). Ta 
haʼi chapbil cʼop ini yacʼoj scʼahtalul sbihil ah te ajwalil yuʼun 
jquʼinaltic México, ta Yoxwohcʼol ta Artículo 20 banti ya yalbey 
scʼoblal spisil jtojel jʼaʼtel batsʼil ants winic- ta jun pajal soc 
te jyantic lum jtojel aʼtel te ma spas ya xʼaʼtejic banti bayel 
smilojibal joyawal chamel, soc yantic milawal pox te ya yutsʼin 
jbaquʼetaltic. ¡Ya scʼan canantayel ha ̓chapbil cʼop ini yuʼun acʼa 
yich chʼuhunel.

Spisil chʼich baquʼet ay cocheltic

Ay cʼohem ta pasel tsobol ta chahp miltambah yuʼun acʼa chuhunotuc soc 
iʼchotuc ta muc  ̓te cocheltic, ay yacʼoj scuxlejal tsobol ants winic. Jpisiltic 
ay cocheltic. Spisil achʼix querem, ants winic, meʼel mamal soc jcolel 
jchiʼhyel.
Te yabilal 1996, te ajwaliletic ta spahmal bahlumilal laj yac  ̓scʼahtalul sbihilic 
ta stojol yochelil ta swinquilel lum soc ta yaʼtelinel uʼelal cʼopil te ants winique. 
Haʼi ocheliletic ini sbihil sbah cajal tsʼumbajibal. Ta ha me chapbil cʼop ine, 
ay te ochelil ta stojol cuxlejalil, baquʼetalil, tojilal soc pajaluc cocheltic ta 
jchuhunel cʼop, jamaluc jbehtic, ta yaquʼel cʼop, te bin ya jpas ta spisil coʼtantic 
soc schʼuhunel Dios cuʼuntic, ayuc te lequilal soc ta yaʼtelinel uʼelal cʼopil. Te 
cocheltic ta xcha cajal ta tojilal soc te cocheltic yuʼun slecubel jbaquʼetaltic, 
yuʼun caʼteltic soc snopel hun. Te scha  ̓cajal ochelil tsʼumbajibal ha  ̓ta stojol 
lecubel baquʼetalil, aʼtel soc ta stojol pʼijubel jol oʼtanil.
Haʼi ochelil ini ya yal te maʼyuc machʼa xhu  ̓ya yuʼtsʼinbat a cuxlejal, maʼyuc 
machʼa xhu  ̓ya smajat, ya schopol cʼoptayat, soc maʼyuc machʼa ya scomat 
ta spasel bin meʼil tatimbil ta acomonal soc yuʼun ya xbahat banti ya cacʼan 

soc ta sbehlaltesel cʼop.
Soc ha  ̓nix hich ay awochel yuʼun maʼba ya xtenotat ta aʼtel banti xiʼbentic 
sbah ta stojol abaquʼetal, hich butʼil xiʼbentic sbah smilojibal joyawal chamel 
soc yantic yan milawal pox.

¡Te ants ya yac ̓cuxlejalil! ¡canantaya!



Ma  ̓ xawac  ̓ aʼtejuc soc ixtajuc bicʼtal alal ta 
tsʼunub awalil ta scaj te yichʼoj milawal smilojibal 
joyawal chamel. Atinan cʼalal ya xlaj awoʼtan 
ta aʼtel, haxan ma  ̓ haʼuc xatuhun te schʼacomal 
yahtsʼesel tsʼunubil scaj te scuchbeyejix xchopolil 
te smilojibal joyawal chamele. Te awajwal ya 
scʼan ya slehbat awatin lequil haʼ. Ma me xchʼay 
ta awoʼtan te sjeltayel acʼu  ̓apaquʼe.
Ay cʼalal yacat ta aʼtel ah ya stsacat chamel haxan 

ma  ̓ ya cana  ̓ bin yuʼun. Haxan ha  ̓ ta scaj te smilojibal joyawal 
chamel, stuquel maʼba ya quiltic haxan ya yuʼtsʼinotic. Ha  ̓yuʼun 
ma  ̓xatuhun teme maʼyuc smahquil abaquʼetal soc ha  ̓nix hich teme 
atuquel maʼyuc machʼa ya scoltayat.

Cʼalal yuʼtsʼinejatix bayel bintic ya spasbat: xjimet ajol, stiʼaw ajol, 
stiʼaw a chʼuht, soc ya scʼan ya yaʼbat xehenel, ya xnic asit soc maʼba 
lec ya xʼilawan, ya xmahc ani  ̓soc anucʼ, ha  ̓nix hich ya stsajub 
abaquʼetal, ya xtsacat ohtsel soc ya stiʼat awʼotan.
¡Canantay abah, ma me ayuc swocolil ya xchamat!
Ya scʼan ya xʼatinat, ya cajeltay acʼuʼ, bahan ta hospital ta banti 
nopol, soc ichʼbeyea bahel bahel te sbihil smilojibal joyawal chamel 
te laj yutsʼinat. Teme ma  ̓xhu  ̓scoltaybelat aʼbeya haʼi ahtal ini ya 
yich  ̓nohptesel ta banti ya yich  ̓johcʼoyel cʼop yts stojol te smilojibal 
joyawal chamel te ya yuʼtsʼinojate:
01 800  0092800 es ¡GRATIS!

¡Canantaya abah ta stojol smilojibal joyawal chamel! 

Ay bayel ta chahp mambil pox te ya smil 
haʼmal, chiquinte  ̓ soc bicʼctal chan; te 
sbihil smilojibal joyawal chamel, caxlan 
cʼop plaguicidas. Cʼax xiʼbentic sbah ta 
maʼyuc swocolil xhu  ̓ya smilotic ehuc.
Teme ay banti yac ta tuhunel te smilojibal 
joyawal chamel quʼeja loquʼel bah, yuʼun 
stuquel ya xʼicʼot talel ta iʼc soc ya xʼoch 
ta abaquʼetal, ta aniʼ, ta asit, ta aweh, ta 
achiquin, soc ta anuhculel.
Ha  ̓ lec ma  ̓xʼaʼtejat ta yaquel smilojibal 
joyawal chamel, teme ya xʼaʼtejat cʼambeya 
smahquil abaquʼetal te awajwale. Teme ma  ̓
xyaʼbat leha bin ya camac abah ah. Ma  ̓
tʼanaluc awoc xʼaʼtejat, yuʼun sjel me ta 
tiʼawan chan ya xmilawan stuquel. Tuhuna 
swexalul, scʼuʼulel te nahtic scʼab, smahquil 
asit soc lentes gogles. Teme ya camac ta 
chuhquilal aweh ma me scoltayat, te achic  ̓
soc te smilojibal joyawal chamel ya xlapaj 
ta anuhculel. Teme maʼyuc lec smahquil 
abaquʼetal ha  ̓ lec ma  ̓xatuhun smilojibal 
joyawal chamel spisil ya yahtsʼesotic soc 
ya yuʼtsʼin jbaquʼetaltic, hich te puhbajibal 
ya xloc  ̓ ta yahlanil ya yatsʼesotic soc ya 
yutsʼin jbaquʼetaltic.

Teme ayix ta abaquʼetal ya 
cawaʼiy
Te wocolil te ya yac ̓te smilojibal 
joyawal chamel, teme ayat ta 
acʼal ta banti ya xʼaʼtejat soc ta 
bayuc ayat:

Teme ay la stahat ta ahnimal nax te chamel ta scaj smilojibal 
joyawal chamel te awajwal, acʼa yicʼat bahel ta hospital IMSS ta 
banti nohpol.

Ta banti ya xhu ̓ya jtahtic yan coltayel:
Clínicas ta Secretaría de Salud, Salud Ambiental.
Ta banti ay snahul yuʼun Jornaleros Agrícolas en Solidaridad.
Comisión de Defensa de los Derechos Humanos ta jujun estado 
yuʼun jlumaltic México.
Soc cʼana nohptesel yuʼun jwohc Yochel Chʼich ̓baquʼet ta banti 
yacat ta aʼtel.
Ya spas ya cajocʼohy ta biluc cʼahcʼalil ta teléfono
 01 800  0092800, mahtanil ya xhu ̓ya xcʼopojat ta banti ya yaʼbat 
nohptesel teme yutsʼinejatix te smilojibal joyawal chamel ta banti 
ya yalbat bin xhu ̓ya capas.

Fideicomiso para la Salud de los Niños Indígenas de México ac
San Marcos 107-1, entre Sta. Ursula y  Cantera, Tlalpan. 
CP 14000, México DF
Tel y Fax (01-55) 55739297, 55739391
fi deo@laneta.apc.org

Proyecto Huicholes y Plaguicidas
huicholesyplaguicidas@hotmail.com

